ԱՄՓՈՓԱԹԵՐԹ
- 
«Հայաստանի Հանրապետության ու Վերակառուցման եվ զարգացման եվրոպական բանկի միջԵՎ 2016 թվականի մայիսի 11-ին ստորագրված  Գյումրու քաղաքային ճանապարհներ վարկային համաձայնագրԻ ԹԻՎ 2 ՓՈՓՈԽՈՒԹՅՈՒՆԸ ՍՏՈՐԱԳՐԵԼՈՒ ԱՌԱՋԱՐԿՈՒԹՅԱՆԸՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արտաքին գործերի նախարարություն
	21.12.2023 թ.

	
	N 1111/67178-23

	Հայաստանի Հանրապետության ու Վերակառուցման և զարգացման եվրոպական բանկի միջև ստորագրված 2016 թվականի մայիսի 11-ին ստորագրված  Գյումրու քաղաքային ճանապարհներ վարկային համաձայնագրով բանկից ներգրավվել է 14.6 մլն եվրոյի չափով վարկային միջոցներ Գյումրի քաղաքի հիմնական ճանապարհների վերակառուցման և փողոցային լուսավորության արդիականացման նպատակով:

Թիվ 2 փոփոխությամբ առաջարկվում է Բանկից ներգրավվել հավելյալ 2,720.000 եվրո վարկ Գյումրի քաղաքի Անի և Ավստրիական թաղամասերի ճանապարհների վերանորոգման և լուսավորության ապահովման համար: Բացի այս՝ Ծրագրի իրականացմանն աջակցելու համար Բանկի կողմից կտրամադրվի 750.000 եվրո դրամաշնորհային միջոցներ:

Առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Վերակառուցման և զարգացման եվրոպական բանկի միջև 2016 թվականի մայիսի 11-ով թվագրված Գյումրու քաղաքային ճանապարհներ վարկային համաձայնագրի թիվ 2 փոփոխության ստորագրումը :

Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:


	Ընդունվել է ի գիտություն:

	2. Արդարադատության նախարարություն
	20.12.2023 թ.

	
	N //54010-2023

	Համաձայնագիրը չի պարունակում Հայաստանի Հանրապետության օրենսդրությանը հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ, Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	3. Ֆինանսների նախարարություն
	26.01.2024թ.

	
	NՆ/5-2/1300-2024

	«Գյումրու քաղաքային ճանապարհներ» ծրագրի իրականացման նպատակով Վերակառուցման և զարգացման եվրոպական բանկից («ՎԶԵԲ») ներգրավվել են 14.6 մլն եվրո ծավալով վարկային և 5.3 մլն եվրո ծավալով դրամաշնորհային միջոցներ: Մեկ այլ դրամաշնորհ՝ 2 մլն եվրո ծավալով, ներգրավվել է Արևելյան Եվրոպային էներգախնայողության ու շրջակա միջավայրի գործընկերության («E5P») տարածաշրջանային հիմնադրամից: Վարկային և դրամաշնորհային միջոցների ներգրավումն իրականացվել է երեք տրանշներով. վարկի 5.3-ական մլն եվրո ծավալով երկու տրանշները և 2.65-ական մլն եվրո ծավալով ՎԶԵԲ երկու դրամաշնորհներն ուղղված են ճանապարհաշինությանը, իսկ վարկի 4 մլն եվրո ծավալով երրորդ տրանշը և E5P դրամաշնորհը՝ քաղաքային լուսավորության արդիականացմանը:

Հայաստանի Հանրապետության և Վերակառուցման և զարգացման եվրոպական բանկի միջև 2016 թվականի մայիսի 11-ին ստորագրված «Գյումրու քաղաքային ճանապարհներ» վարկային համաձայնագրում փոփոխություններ կատարելու մասին թիվ 2 համաձայնագրով սկզբնական վարկային համաձայնագրում կավելացվի 2.72 մլն եվրո արժողությամբ նոր՝ Դ տրանշ՝ ուղղված վարկային համաձայնագրով նախատեսված աշխատանքների համաֆինանսավորմանը: 
Վարկի Դ տրանշի սպասարկումն ու մարումն իրականացվելու է սկզբնական վարկային համաձայնագրով սահմանված պայմաններով ու դրույթներով. վարկի մարման ժամկետը 15 տարի է, որից արտոնյալ ժամկետը` 3 տարի, տոկոսադրույքը լողացող է` 6-ամսյա Euribor + 1% մարժա, ընդ որում՝ 6-ամսյա Euribor-ի` բացասական դրույքաչափի պարագայում հաշվարկների համար ընդունվում է վերջինիս 0% մեծությունը: Վարկի սպասարկման գծով վճարումների հաճախականությունը կիսամյակային է, մայր գումարի մարումները փոխկապված են վարկի ամբողջ գումարին և իրականացվում են հավասարաչափ վճարումներով: 

Վարկի չմասհանված գումարի նկատմամբ հաշվարկվում է պարտավորության վճար` տարեկան 0.5%-ի չափով, որը հաշվարկվում է վարկի չմասհանված գումարի նկատմամբ՝ սկսած համաձայնագրի ստորագրումից 60 օր հետո: Նախատեսվում է նաև միանվագ կոմիսիոն վճար՝ վարկի գումարի 1%-ի չափով, որը ենթակա է վճարման վարկային միջոցների հաշվին՝ տրանշի ուժի մեջ մտնելու ամսաթվին կամ դրանից հետո 7 օրվա ընթացքում:
Այսպիսով՝ Հայաստանի Հանրապետության և Վերակառուցման և զարգացման եվրոպական բանկի միջև 2016 թվականի մայիսի 11-ին ստորագրված «Գյումրու քաղաքային ճանապարհներ» վարկային համաձայնագրում փոփոխություններ կատարելու մասին թիվ 2 համաձայնագրով Հայաստանի Հանրապետությունը պարտավորվում է վերոհիշյալ պայմաններով և դրույթներով սպասարկել ու մարել սկզբնական վարկային համաձայնագրով ստանձնած վարկը՝ իրականացվելիք փոփոխություններով ավելացված չափով:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն 
	20.12.2023թ.

	
	N ԳՍ/27.1/39231-2023

	Վերակառուցման և զարգացման եվրոպական բանկի (այսուհետ՝ Բանկ) աջակցությամբ իրականացվող «Գյումրու քաղաքային ճանապարհներ» ծրագրի (այսուհետ՝ Ծրագիր) համաձայնագրի (այսուհետ՝ Համաձայնագիր) փոփոխությունը պայմանավորված է Ծրագրի Գ Տրանշի սկզբնապես սահմանված Գյումրի քաղաքի բոլոր առաջնային փողոցների արտաքին լուսավորության արդիականացումից՝ Անի և Ավստրիական թաղամասերի փողոցային ցանցի հիմնանորոգմանն ու միևնույն թաղամասերի, ինչպես նաև Անի թաղամասը քաղաքին կապող Շիրակացի փողոցի արտաքին լուսավորության արդիականացմանն ուղղելու նպատակով, ինչպես նաև Ծրագրի վարկային համաձայնագրի ժամկետների փոփոխությամբ։

Պայմանավորված փողոցային ցանցի վիճակով, ինչը խոչընդոտելու էր լուսավորության ցանցի մալուխների, Համաձայնագրով նախատեսված, ստորգետնյա անցկացմանը, ինչպես նաև Անի և Ավստրիական թաղամասերի փողոցային ցանցի և արտաքին լուսավորության խիստ անմխիթար վիճակով և հիմնանորոգման հրատապությամբ, դիմել ենք ՀՀ Ֆինանսների նախարարությանը միջնորդելու Բանկին, որպեսզի  վերջինս թույլ տա փոփոխելու Գ Տրանշի նպատակաուղղվածությունը, Բանկի խնդրանքով անկախ փորձագետի կողմից իրականացվել է առաջարվող փոփոխության բազմակողմանի ուսումնասիրություն և ներկայացվել Տեխնիկատնտեսական հինավորում։ Սակայն այս հինավորման արդյունքում պարզ դարձավ, որ Գ Տրանշի 4 մլն եվրո վարկային և 2 մլն եվրո դրամաշնորհային միջոցները բավարար չեն հետապնդվող նպատակի իրագործման համար։ Ինչից հետո, Ֆինանսների նախարարության և Բանկի միջև կայացած բանակցությունների արդյունքում ձեռք է բերվել համաձայնություն վարկի սահմանաչափը 2.72 մլն եվրոյի և ՏՀ դրամաշնորհի սահմանաչափը 0.75 մլն եվրոյի չափով ավելացնելու շուրջ։ Համաձայնություն է ձեռք բերվել նաև վարկի վերը նշված սահմանաչափը դիտարկել որպես Դ Տրանշ, արդյունքում ամրագրելով սույն Տրանշի մարման 3 տարի արտոնյալ ժամկետ։

Վարկային համաձայնագրի փոփոխության արդյունքում վարկի ավելացող գումարից՝ 2.72 մլն եվրոյից, 0.75 մլն եվրոն ուղղվելու է ծրագրի իրականացման աջակցության պայմանագրին, իսկ 1.97 մլն եվրոն՝ փողոցային ցանցի հիմնանորոգման աշխատանքներին։ Ծրագրի իրականացման աջակցության տեխնիկական համագործակցության դրամաշնորհի սահմանաչափը Բանկի կողմից առաջարկվում է ավելացնել 0.81 մլն եվրոյի չափով՝ որից 0.75 մլն եվրո Բանկի միջոցով կտրամադրվի նշված թաղամասերի փողոցային ցանցի հիմնանորոգման ծրագրի իրականացման աջակցության պայմանագրին (պայմանագրի ընդհանուր արժեքը կազմում է 1.5 մլն եվրո` մանրամասն նախագծերի պատրաստման, տեխնիկական վերահսկողության իրականացման նպատակով) և 0,06 մլն եվրո՝ Գյումրի քաղաքի շարժականության ակտիվների (քաղաքային ճանապարհների և հանրային տրանսպորտի ակտիվների) կառավարման և բարելավման պլանի (AMIP) շրջանակներում նախատեսվող ծրագրաշարի ձեռքբերման բաղադրիչին (Համաձայնագրի Ժամանակացույց 1-Գնումների պլանի Մաս Բ-Տեխնիկական Համագործակցություն, տող 2-ով նախատեսված «Փողոցային լուսավորության սպասարկման պայմանագրերի հսկողության և կառավարման աջակցություն» բաղադրիչը, Ծրագրի Գ Տրանշի նպատակների փոփոխությանն առընթեր ընդարձակում է գործողությունների շրջանակը և վերածվում է Գյումրի քաղաքի շարժականության ակտիվների կառավարման և բարելավման պլանի (AMIP) ձեռքբերման, և սույն բաղադրիչի համար Համաձայնագրով նախատեսված 0.24 մլն եվրո դրամաշնորհը նախատեսվում է ավելացնել նշված 0.06 մլն եվրոյի չափով և արդյունքում բաղադրիչի արժեքը կազմում է 0.3 մլն եվրո՝ ինչպես նշված է Վարկային համաձայնագրի թիվ 2 փոփոխության նախագծի 79-րդ բաժնի «ՏՀ դրամաշնորհային համաձայնագրեր» ենթաբաժնի (b) կետում և Ծրագրի համաձայնագրի թիվ 1 փոփոխության «Ժամանակացույց 1, Ծրագրի սկզբնական համաձայնագրի փոփոխություններ բաժնի երրորդ կետում)։

Համաձայնագրի, վերը նշված փոփոխություններից Տրանշների վերջին հասանելիության ժամկետների մասով առաջարկում ենք դիտարկել համաձայնագրերի նախագծերով (Վարկային համաձայնագրի փոփոխություն թիվ 2, Ծրագրի համաձայնագրի փոփոխություն թիվ 1, վերջին հասանելիության ժամկետի երկարաձգման գրություն) նախատեսվող Տրանշների վերջին հասանելիության ժամկետների երկարաձգման ամսաթիվը, քանի որ Ծրագրի ավարտի ամսաթիվ է սահմանված 2027 թվականի դեկտեմբերի 31-ը, իսկ որպես վերջին հասանելիության ժամկետ՝ 2027 թվականի հունվարի 31-ը։ Արդյունքում, պայմանագրերով նախատեսվող պարտավորությունների ամբողջովին կատարման ժամանակագրության մեջ բաց է առաջանում և անհրաժեշտ է լինելու կրկին Բանկին դիմելու՝ տվյալ ժամկետների երկարաձգման նպատակով։ Այս առնչությամբ արդեն Բանկին ներկայացրենլ ենք մեր նկատառումները և մեր գրության մեջ առաջարկել ենք որպես վերջին հասանելիության ժամկետ սահմանել 2028 թվականի դեկտեմբերի 31-ը, հաշվի առնելով FIDIC Ընդհանուր դրույթների 14.9 ենթաբաժինը, համաձայն որի պայմանագրերի հետպահման վճարի երկրորդ մասնաբաժնի վճարումը պետք է իրականացվի միայն աշխատանքների «Թերությունների վերացման ժամկետի» ավարտից (12 ամիս) անմիջապես հետո։

Ծրագրի և Վարկային համաձայնագրերով նախատեսվող փոփոխությոնւնների արդյունքում կունենանք ամբողջովին հիմնանորոգված ճանապարհային ցանցով՝ մաքուր մայթերով և խնամված սիզամարգերով և արդիականացված արտաքին լուսավորության համակարգով թաղամասեր, որտեղ բնակվում է քաղաքի բնակչության շուրջ 20 %: Կարևոր ենք համարում նաև «Գյումրի քաղաքի շարժականության ակտիվների (քաղաքային ճանապարհների և հանրային տրանսպորտի ակտիվների) կառավարման և բարելավման պլանի» մշակումն ու իրագործումը, որի շրջանակով նախատեսվող ծրագրաշարի ձեռքբերմամբ և գործարկումով կունենանք տվյալ ակտիվների գույքագրման և մշտադիտարկման գործիք։

Ուստի, նպատակահարմար ենք համարում Ծրագրի և Վարկային համաձայնագրերով նախատեսվող փոփոխություններով առաջարկվող ծավալների ներգրավումը Ծրագրում։
	Ընդունվել է ի գիտություն:

	ՀՀ-ի և ՎԶԵԲ-ի միջև 2016թ. մայիսի 11-ին ստորագրված «Գյումրու քաղաքային ճանապարհներ» վարկային համաձայնագրի թիվ 2 փոփոխության նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:


